
OPINJONI 

tal-Kumitat għall-Kummerċ Internazzjonali 

għall-Kumitat għall-Iżvilupp 

dwar l-abbozz ta' deċiżjoni tal-Kunsill dwar il-konklużjoni tal-Ftehim li 

jemenda għat-tieni darba l-Ftehim ta' Sħubija bejn il-membri tal-Grupp ta' Stati 

tal-Afrika, tal-Karibew u tal-Paċifiku, minn naħa, u l-Komunità Ewropea u l-

Istati Membri tagħha, min-naħa l-oħra, iffirmat f'Cotonou fit-

23 ta' Ġunju 2000, kif emendat l-ewwel f'Lussemburgu fil-25 ta' Ġunju 2005 

(16894/2011 – C7-0469/2011 – 2011/0207(NLE)) 

Rapporteur għal opinjoni: Daniel Caspary 

ĠUSTIFIKAZZJONI QASIRA 

Fl-2000 il-Ftehim ta' Cotonou ġie konkluż għal perjodu ta' 20 sena. Ġie maqbul li jkun hemm 

possibilità ta' reviżjoni kull ħames snin. L-ewwel reviżjoni ħalliet ftit impatt fuq il-kapitolu 

ekonomiku u kummerċjali. Il-Kunsill awtorizza l-ftuħ tan-negozjati għat-tieni reviżjoni fit-

23 ta' Frar 2009. Il-Ftehim emendatorju ġie ffirmat fit-22 ta' Ġunju 2010. L-approvazzjoni tal-

Parlament hija meħtieġa.  

Fl-20 ta' Jannar 2010 l-Parlament adotta riżoluzzjoni dwar it-tieni reviżjoni tal-Ftehim ta' 

Cotonou li fiha ressaq, fost affarijiet oħra, dawn it-talbiet: 

 eżami tal-problemi tal-pajjiżi AKP marbuta mal-kriżi finanzjarja, mal-erożjoni tal-

preferenzi, maż-żieda tal-prezzijiet tal-ikel, mat-tibdil fil-klima eċċ.; 

 inklużjoni fil-Ftehim tal-koerenza tal-politiki; 

 aġġornament tal-kapitolu ekonomiku u kummerċjali filwaqt li jitqiesu l-FSE u l-

iskadenza tal-preferenzi kummerċjali mhux reċiproċi sal-2007; 

 aktar attenzjoni għall-istrateġiji ta' adattament kummerċjali u għall-miżuri 'Għajnuna 

għall-Kummerċ' ad hoc; 

 sostenn għat-talbiet tal-pajjiżi AKP għall-inklużjoni tal-kummerċ u żvilupp, il-

kummerċ u l-finanza, il-kummerċ ġust u l-kummerċ ta' armi; 

 tħassir tal-proċedura ta' rieżami speċjali għall-kooperazzjoni ekonomika u 

kummerċjali fl-Artikolu 95(3) tal-Ftehim ta' Cotonou; 

 trattament tal-aspetti tal-iżvilupp relatati mat-taxxi; 

 promozzjoni ta' mikrokrediti għall-faċilitazzjoni tal-investiment u tal-iżvilupp tal-

impriżi żgħar u ta' daqs medju. 

Fi tmiem n-negozjati ġiet inkluża l-maġġoranza tal-punti msemmija hawn fuq. Għan-negozjati 

futuri, il-Parlament talab lill-Kunsill jinkludi wkoll, fost affarijiet oħra: 

 sostenn għat-talbiet tal-pajjiżi AKP għall-inklużjoni tal-kummerċ u finanza u l-

kummerċ ġust; 

 trattament tal-aspetti tal-iżvilupp relatati mat-taxxi; 

 promozzjoni ta' mikrokrediti għall-faċilitazzjoni tal-investiment u tal-iżvilupp tal-

impriżi żgħar u ta' daqs medju. 

 

****** 

Il-Kumitat għall-Kummerċ Internazzjonali jistieden lill-Kumitat għall-Iżvilupp, bħala l-

kumitat responsabbli, biex jipproponi li l-Parlament jagħti l-approvazzjoni tiegħu. 

